Mentors Noordelike Sinode
	No
	Naam
	Epos adres
	
	Gemeente
	CV

	1.
	Stefan Botha
	stefan-botha@lantic.net
	0828732528

	Doornpoort


	Ek is ‘n pastorale terapeut met 9 jaar ondervinding.  Ek is verantwoordelik vir ‘n pastorale spreekkamer in Doornpoort gemeente waar ek ‘n verskeidenheid van emosionele, geestelike en verhoudings behoeftes hanteer.  Met ‘n MTh (kliniese pastoraat, Univ. Stellenbosch) asook internasionale skoling (CPE, Emory Univ) is my benadering primêr geestelik, met die sielkunde en psigiatrie as ondersteunende dissiplines.  Ek is ‘n geroepe versorger wat glo dat God mense verander en laat groei.  Ek is getroud met Cecilia.  Ons dogtertjie, Heslea, is 3 jaar oud, en ons verwag die volgende enetjie DV in September.



	2.
	Willem Nicol
	wnicol@mweb.co.za
	(012)4608681
	Emeritus

	1945: Gebore in Pretoria.

1951-1957: Laerskool Pretoria-Oos.

1958-1962: Afrikaanse Hoër Seunskool; onderhoofseun; leier van die Elande; vier onderskeidings.

1963-1968: Universiteit van Pretoria:  behaal BA en BD albei met lof, asook Sielkunde III by Unisa.  Belangrikste buitemuurse aktiwiteite: KJA-voorsitter vir vier  jaar, en Voortrekker-offisier vir twee jaar.

1968: Trou met Joke Prinsen van die Afrikaanse Hoër Meisieskool 
1969-1972:  Studie in die buiteland.  Die meeste van die tyd aan die teologiese skool van die Gereformeerde Kerk in Kampen, Nederland.  Lê die doktorale eksamen in Nuwe Testament met lof af, en behaal doktorsgraad met 'n proefskrif oor die sewe “tekens”   in die evangelie van Johannes. Studeer ook een semester in Tübingen, Duitsland, en een in Princeton, VSA.

1972-1976:  Studenteleraar by die Onderwyskollege van Pretoria. 

1976-tans: Studenteleraar, Universiteitsoord.

1981-1999: Rubriekskrywer (godsdiens-aktueel) vir Beeld.

1984: Behaal doktorsgraad aan die Universiteit van Stellenbosch in Dogmatiek met ’n proefskrif toegespits op sosiale   etiek (d.w.s. hoe samelewings behoort te lyk).

1989:  Publiseer boek oor christelike meditasie.

1992-2003:  Voorsitter van Kommissie vir Leer en Aktuele Sake van Noordelike Sinode

1996: Publiseer boek oor eenvoud.

1997 – tans: rubriekskrywer vir Lig
1999: Voltooi boek oor ons gereformeerde en evangeliese wortels plus huidige charismatiese invloede

2002: Voltooi boek oor kontemplatiewe gebed

Vanaf 2000: Bied oral vir gemeentes, ringe en Sinodes werkwinkels en retreats aan oor stiltetyd

vanaf 2001: Bied jaarliks twee kontemplatiewe retreats aan saam met Barry van der Merwe, een vir ons ring en een vir ons Sinode.  Lei ook vanaf 2001 ons ring se Sentrum vir Spiritualiteit met allerlei aktiwiteite.
Mei 2005: Emeriteer met die doel om bedizening as vryskut voort te sit met die klem op spiritualiteit.



	3.
	Wimpie Jordt
	kudu@lantic.net
	0832302244
	Koedoesrand


	Ek is in 1958 in Rustenburg gebore en groei in die platteland op.  Ek verkry my BA by die PU vir CHO en my BTH te Stellenbosch(1983). Ek is getroud met Ronell en het twee dogters ~ 18 en 16. In 2000 verloor ons ‘n seuntjie Heinrich 11jr met ‘n skietongeluk.  Tydens my diensplig in die vloot is ek uitgeplaas te Saldanha waar ek kosbare lesse leer oor onderlinge samewerking tussen kollegas.  Die eerste gemeente waar ek predikant is was Vredenburg in 1986 met twee medeleraars.  Hier het ek die vreugde van medeleraarskap ervaar en die voorreg van gedeelde verantwoordelikhede.  Dit is ook hier waar ek besef het dat goeie verhoudings gevorm en gebou word omdat dit nie vanself plaasvind nie en dikwels beproef word..  Na drie jaar (1989) aanvaar ek die beroep na die uitgestrekte platteland waar my naaste NG kollega 100 km en die volgende 200 km van my af is!  In Koedoesrand ervaar ek weer die eise van om alleen alle verant woordelikheid te dra en beleef die behoefte aan gedeelde verantwoordelikhede en sommer net iemand om mee te gesels.  Gelukkig doen ons ring baie om kollegas te ondersteun en by te staan.  Die ring bied ook voldoende geleenthede om in ringsverband by jeugkampe betrokke te wees terwyl ek ook waardevolle ervarings gekry het op die sinodale regskommissie.

Ek het ervaar dat die bediening ‘n groot voorreg is met baie geleenthede en baie vreugdes.  Soms is daar egter ook frustrasies.  Omdat ons nie altyd iemand het om ons gevoelens mee te deel en om ook verder in die bediening en op die geloofspad te groei nie lei dit soms dat ons in die bediening eensaam raak, oorlaai voel asook bedieningsfrustrasie ervaar.  Daarom het ek by die mentorskap program betrokke geraak.  Ek glo dat ons mekaar nodig het en mekaar kan begelei.  Ek wil graag saam met iemand stap wat die behoefte daaraan het om in die geloof versterk te word, die bedieningsroeping te herontdek en bedieningsvreugde te ervaar.  Saam kan ons gesels, groei en weer ondek dat dit ‘n voorreg is om geroep en gestuur te wees.  As jy so voel kontak gerus met my.


	4.
	Leon van Heerden
	leonvh@vodamail.co.za
	0836601803
	Rietfontein-Suid


	1.  Agtergrond

Algemeen:

Gebore op 10 Junie 1952. Groot geword te Primrose (Germiston).

Studeer aan RAU, UP en UNISA.

Akademies: BTh, BA (Hons) Bybelkunde, BD en MTh (Praktiese Teol).

Gesin:
Getroud met Chrissie vir 31 jaar

Het twee seuns Waldo (27) getroud en Lourens (23)

Stokperdjies:

Geniet die natuur; verslind boeke en hou van oefening.

Kerklike ervaring:

Is 22 jaar in die bediening in Rietfontein-Suid gemeente.

Saam met verskeie medeleraars gewerk.

Het gedien in verskillende hoedanighede op ring en sinodale vlak.

Belangstellingsvelde en passie:

Familiepastoraat, huweliksverryking en –berading.

Leierskapontwikkeling.

Visioenering en bestuur van vernuwingsprosesse.

Kleingroepbediening.

Passie vir mense in nood en deernisbediening.

Passie dat die kerk aan sy roeping sal beantwoord en ’n verskil sal maak in ’n stukkende wêreld.

Passie om saam met alle christene in die gemeenskap, hoop te bring aan ander.

2.  Uitnodiging:

Ek sal graag ondersteunend saam met jou onderweg wil gaan as ’n oppad-vriend:

*  wat jou sal respekteer vir wie jy is.

*  wat iets wil probeer verstaan van hoe jou kop en hart werk ten opsigte van die lewe en bediening. 

*  Wat begeleidend saam met jou wil beweeg in die rigting van groter bedieningsvervulling en lewensvreugde.


	5.
	Roelf Opperman
	roelf.opperman@kameeldrif.ng.org.za 
	0823351156
	Kameeldrif


	Ek sal graag ’n medereisiger op jou bedieningspad wil wees aangesien ek glo dat elke dominee ’n klankbord nodig het om partykeer buite die kassie te dink.      

Akademiese agtergrond:  BA, BD,  Diploma in Teologie (UP) (1982),  Diploma in Beradingshulpmiddels (Perspektief Training College) (1993),  M.Div (Huweliks- en Gesinspastoraat) (UP) (1994),  PhD (Huweliks- en Gesinspastoraat) (UP) (2000) Praktykopleiding:  Workshop in Narrative Therapy (Jill Freedman/ Gene Combs)  (2000),  Akkreditering om MBTI te gebruik (Arnold Smit/Jopie van Staden) (2001),  Vlak 2 Avontuur en ervaringsleer instrukteur (ARA) (2001),  Kursus fasiliteringsvaardighede (Arnold Smit)  (2004),  Fasiliteerder om mentors op te lei (Learning Link) (2005)


	6.
	Jan Botha
	jan@pastoralepraktyk.co.za 
	(012)5463545
	Eloffsdal

	Ek was bevoorreg om die afgelope 18 jaar op verskeie maniere diens te lewer in die NG gemeente Florauna in Pretoria. Ek het ‘n 60 % tentmakerpos en beman ‘n pastorale spreekkamer in my oorblywende tyd.

Gemeente betrokkenheid. (60% Tentmaker) - Florauna is ‘n makro gemeente waarin al 6 die predikante die unieke geleentheid gegun word om te spesialiseer. Ek het in 16 van my 18 diensjare hoofsaaklik my aandag aan jeugwerk, kampe, seminare en inrigtingsorg gewy. Die afgelope 3 jaar was ek bevoorreg om ons toerustings gemeente met behulp van ‘n omgeegroep en gawebediening te begelei saam met goed opgeleide mentors. Dit is voorwaar ‘n groot uitdaging wat alreeds soveel vrug lewer. Ek is ook betrokke by Huis Hermon en Ruimte by die senior volwassenes. As gemeente predikant was ek ook in die tydperk verantwoordelik gewees vir die gewone gemeente bediening volgens die pligte van Artikel 9 van die Kerkorde. Ek bedien 31 wyke wat uit 311 besoekpunte, 478 belydende en 146 dooplidmate bestaan. As voorsitter van ons Sentrale Kerkraad en voorsitter van die Ring van Pretoria-Noord asook lid van die Moderamen (Sinodale diensraad) van Noord Transvaal, leef ek ook my leierseienskappe en verhoudingsbou vaardighede uit. Hanlie my vrou is ‘n dosent in wiskunde aan die Fakulteit van Opvoedkunde by die Universiteit van Pretoria en was die afgelope 3 jaar voorsitter van ons Vrouediens. Sy is ook hart en siel betrokke in ons bediening. Marie-Louise, my dogter is tans vir haar 2de jaar in London werksaam.

Pastorale krisis en verryking spreekkamer  (My privaat praktyk) - Ek bedryf die spreekkamer sedert 1988 terwyl ek nog in die weermag betrokke was. Die volgende spesialisvelde word hoofsaaklik bedien:

· Selfbeeldbou en kreatiwiteitsontwikkeling

· Voorhuwelikse beraad en Tienerberaad

· Huweliksverryking en Huweliksberaad

· Gesinsberaad en Egskeidingberaad 

· Egskeidingsmediasie

· Alkoholisme en afhanklikheid

· Post traumatise stres, stres, spanning en depressie

Ek bied ook gereeld manne, vroue, tiener en gesinskampe en seminare aan. Op ’n gereelde basis word ook seminare vir enkellopendes, geskeides en huwelikspare aangebied. Die onderwerpe wat behandel word, sluit selfbeeldbou, streshantering, konflikhantering, kommunikasievaardighede ens. in. Talle radiopraatjies, preekgeleenthede, optredes en verskeie ander geleenthede word waargeneem.

As mentor sal ek graag saam met jou ‘n pad wil loop waar ons mekaar se verhale kan ontdek, deel en ontwikkel om saam nog meer rigting en betekenis aan ons bediening te verleen onder leiding van die Heilige Gees. Ek vertrou dat ons saam tog ‘n groter duik in die emmer kan maak!


	7.
	Bettie Wagner - Ferreira
	mferreira@intekom.co.za
	0828956062
	Waverley


	OPLEIDING:


BA Admissie (PU vir CHO) (1985)


BD  (UP) (1988)


BA Hons (Sielkunde) (UP) (1989) 


MA Teologie:  Erediens en Liturgie (UP) (2005)


Ph D (Praktiese Teologie) (UP) (besig daarmee)

ONDERVINDING
      

1990 – 1992 :  Psigometris by Departement Arbeid en SAPS

1992 – 2000:  Bestuurder van Beradingsafdeling van Radiokansel

2000 – 2002:  Psigometris/Bestuurder by TDF

2002 – tans:  Jeugleraar:  NG Waverley


    

PERSOONLIK

Ek het ‘n passie vir jongmense en gesinne.  Dit is vir my baie belangrik dat die eredienste so ingerig word dat hulle aangespreek word.  Daarom is ek besig met verdere studie in die prediking en erediens.  Verder is ek ook betrokke by die Noordelike Sinode se Jeug- en Gesinsbedieninge.  My agtergrond in berading verskaf ‘n stuk gereedskap wat gebruik word vir die toerusting van kinders en jongmense om hul te ondersteun en te begelei op hul lewensreis.


	8.
	Christoph Thomas Müller
	c_t_muller@yahoo.com
	0823085795
	Groenkloof


	AKADEMIESE KWALIFIKASIES (Na skool)

1980 BA Admissie RAU

1983 BD Univertsiteit van Pretoria

2004 M Phill PPL (Persoonlike Interpersoonlike en Professionele Leierskap)

        RAU



ANDER KURSUSSE EN OPLEIDING

1986 Lid van die Ou Testamentiese werksgemeenskap van SA

1987 Interkulturele Konflikhantering UPE

1989 Onderhandelingsvaardighede GENCOR

1990 EE III

1990-1997 Jaarlikse Studenteleraarskonferensies

1993 Kursus in Opbenbare redevoering NAVTEL

1994 Gemeentebou kursus

        Gemeentbou toer VSA olv Prof Malan Nel

1996 Gebedskurus vir gemeentes

1996 Selgemente kursus NG Gemeente Bergsig


1999 Musiekbedieningskursus

2001-2003 Interact 7,8,9 Future World (Wolfgang Grülke)

2003 Adventure of Living Kursus- Rosebank Union Church

2005 Gemeentevreugde Kursus NG Gemeente Vredelust

BEROEPSONDERVINDING

Bedien drie gemeentes naamlik,

1986-90 NG Gemeente Brixton (tans Vergesig)

1990-1998 RAU Studenteleraar

1998-2003 NG Gemeente Johannesburg (gedeelte as tentmaker)

2004-tans NG Gemeente Groenkloof.

Begin om van Augustus 2002 kursusse in Persoonlike Interpersoonlike en Professionele Leierskap in die korporatiewe sektor aan te bied.

Deel van die M Phill opleiding was ook berading wat my instaat stel om van die begin van 2004 ‘n beradingspraktyk te bedryf.

Sedert 2003 bied ek ook kursusse in Persoonlike Leierskap op versoek in samewerking met Mnr Coert Steynberg Vise President van die Suid Afrikaanse Wildtelersvereniging op sy plaas aan. 

Gedurende dieselfde periode het ek vanuit die korporatiewe omgewing opgetree as “life coach” vir enkele individue.

Gedurende 2003/4 was ek ook die die “in house counselor” vir die Services Seta se hoofkantoor in Johannesburg.


	9.
	Michiel N vd Merwe
	merwem@ngwps.co.za
	0824623529
	Wierdapark-Suid


	Kennis, vraagdighede en ondervinding:

Akademies: 
M Th (Kliniese Pastoraat); D Th (Pastorale terapie)


Menslike Hulpbronbestuur-diploma (Varsity College)


Verskeie leierskap, fasilieterings & gemeentebou-kursusse

Akkreditasies: 
Lid induksie- & mentorspanne (NG Noordelike Sinode)


“Business coach & mentor” (IFPCM: SAQA vlak 5)


Pastorale terapeut (SAAP & ACPESA: SAQA vlak 8)


Leierskap-instrukteur (DISC: Walk thru the Bible)

Ervaring: 
18 jr gemeente-ondervinding (een-man tot makro-gemeente)


Mentorskap in verskeie maatskappye, asook staatsdepartemente

Stokperdjies + belangstellings:  Fietsry, programmering & kopkrappers
My passie is om persone te begelei sodat hul ’n verskil kan maak daar waar hul is (vanuit godsdienstige perspektief glo ek dat elkeen met ’n doel in ’n gegewe situasie geplaas is).  



	10.
	Zander van der Westhuizen
	zvdwesthuizen@gmail.com
	0828832302
	Lynnwood


	Ek is Zander van der Westhuizen, 'n predikant en mentor in die Noordelike Sinode. Ek is nou 6 jaar voltyds in die bediening en vir 'n geruime tyd betrokke in jeugbediening. Ek is tans besig met 'n PhD in Pastorale terapie en vind myself tuis in 'n postmoderne kultuur wat gedurig verander. Ek stel graag belang in die denke oor kerk-wees, generasies, sisteme, kultuur en nuwe ontwikkeling. Ek is lief vir musiek en speel self klavier. Ek is ook lief vir sport en stel verhoudings hoog op die prys.

 

In my eie lewe het ek al te doen gehad met uitdagings en seer. Ek het al 'n vriend op 'n uitreik verloor in 'n motorongeluk en het al ander soortgelyke situasies beleef. Ek geniet die bediening, maar wil altyd glo ons moet krities groei. Bo alles moet ons mekaar ondersteun. Ek glo in die mentorskap sisteem en is baie betrokke by soortgelyke sisteme. Ek het self ook 'n mentor. 

 

Ek is 'n mentor wat graag met jou wil reis oor jou verhale. Saam dink ek groei 'n mens vir 'n tyd saam op hierdie pad. Ek dink die belangrikste eienskap vir my is om eg te wees met wie ek is!


	11.
	Johan vd Heever
	ansjohan@eject.co.za 
	0834482609
	Eldoraigne


	

	12.
	Willem Pretorius
	willem.pretorius@kameeldrift.ng.org.za 
	083560668

(012)8081421
	Kameeldrif


	Ek is betrokke op verskillende vlakke  in die kerk ( Ring, Diensraad vir Gemeente Ontwikkeling) en is baie opgewonde oor die die pad wat die Here met my en ons kerk loop. Ek het ’n liefde vir jeugbediening maar ’n passie vir gesinsbediening. Ek sal graag met jou jou bedieningspad wil loop, maak nie saak of dit klipperig gelykpad of opdraend is nie. Somstyds kan die bediening jou kniee laat knak en dan sal ek luister, somtyds maak die bediening jou moeg en lam (sodat jy selfs uitbrand) – kom gesels dat ons saam plan maak want die Here het jou geroep om verskil te maak


	13.
	Jampie Nel
	jampie-nel@lantic.net 
	0834304075
	Doornpoort


	Ek is al 14 jaar in die bediening, waarvan 10 geordende jare is. My besondere fokus lê in erediensaanbieding, kinderbediening, omgeegroepbediening, en gesinsbediening.  Ek het redelike ondervinding in die begeleiding van ouers mbt ouerskap en is verder Sinodaal en in die breër kerk wyd betrokke met die Seisoen van luister, en die skryf van die Woordwyser en Leesrooster vir lidmate.

Uiteraard lewer ek as vrou insette wat huidiglik nog skaars in die kerk is.  Ek is met graagte van hulp.


	14.
	Fanie Cronje
	sicronje@mweb.co.za
	0834304075
	Doornpoort


	My naam is Fanie Cronje en ek is predikant van Jakaranda Gemeente, 'n klein randstad gemeente in die Moot in Pretoria. Ek is getroud met Engela, wat opgelei is as 'n rekenaarprogrameerder, maar tans 'n bestuurderspos by Siemens Business Services beklee. Ons twee bly in Rietondale in Pretoria. 

Ek het twee jaar Nasionale Diensplig verrig, vir drie jaar daarna nie kerk toe gegaan nie en ken gevolglik twyfel en onsekerheid. Daarom het ek begrip vir mense wat nie altyd hul geloof klinkklaar kan verwoord nie en sien my roeping in besonder onder diegene wat hul self as randfigure beleef. Ek het begrip vir sulke mense, want ek dink inklusief. Jy sal my gevolglik ook nie sommer skok nie en jy kan my vertrou. 

Ek is lief vir my vrou, die lewe en die Ou Testament en het ook in laasgenoemde gepromoveer. Ek hou van mense, luister graag na hulle en leer by hulle. Ek het nog altyd die behoefte gehad om te verstaan hoe dinge in die algemeen werk en hoekom mense maak soos hulle maak.  Jy is welkom om my te kontak. 



	15.
	Fritz Snyman
	fritz@ngpottiessuid.org.za
	0823325781
	Potgietersrus-Suid


	Ek is op ‘n plaas net buite Brits gebore, het daar gematrikuleer en is toe Tukkies toe om my studies in 2001 te voltooi waarna ek ook ‘n MTH in Nuwe Testament gedoen het. In tussen is ek Potgietersrus toe beroep en is nou 3 ½  jaar in Potties.  Hier het ek baie ondervinding opgedoen in Jeugwerk, kampe en ervaringsleer.  Ek is getroud met Dianda en ons het ‘n 4 maande oue dogtertjie, Chardi.

Ek is iemand wat graag nuut en buite die kassie dink oor die lewe en die bediening.  Vir my is daar nie iets soos “kannie”, dit hang af of jy wil.  Ekself het ‘n mentor en weet wat dit vir my beteken om iemand te hê by wie ek sommer net kan gaan ”afpak” om dan na die tyd weer met nuwe oë na die lewe te kyk.  Ek sal graag saam met jou ”nuut” oor die lewe wil dink!


	16.
	Gerhard Bothma
	gerliese@mweb.co.za 
	0824123479
	Bendorpark


	As mentor onderneem ek om jou te laat put uit my ervaring en kennis in die bediening en studie. Ek beskou myself as 'n lewenslange leerder en het 'n passie vir God, die kerk en mense. Kerkleiers, veral predikante wat wíl groei in hulle persoon en bediening lê my na aan die hart. As jy oopkop is, 'n sagte hart het en hou van 'n uitdaging, kan jy my gerus kontak. 

 

Biografies: BD-verhandeling oor die bediening van die NG Kerk in veranderende omstandighede. PhD oor die kerklike jaar in die prediking. MBTI-akkreditasie (Self ENTP). Opgelei as Fasiliteerder (CFN en NCD). Opgelei in Verbeeldende pastoraat. DISC-profiel = ICDS (Primêre leierskapstyl = beïnvloeding).









